
శౌరికిఁ దగు పరిచర్య లొనర్చుచు

భ్రమరస్థలమునఁ బరఁగు బలాఢ్య

స్వామి సలామని సత్కర మెత్తుచు 

ధరణిఁ గురంగస్థల మందలి పూ

స్వామి నవారణమునఁ గొల్చుచు

నవని పటస్థల మందలి విష్ణు

శ్రీమూర్తికి నిదె చెంగనలో యని

ముద్రనదీస్థలి శోభిలుచుండెడు

నచ్యుతునకును శిరో౽వనతుల నిడి

యంత ననంతశయన మందుండెడు

పద్మనాభునకుఁ బాణిమోడ్పు లని

ధృతి నూటెనిమిది తిరుపతులందుల

నవతారంబుల నలరఁగ వెలయుచుఁ

గృపతో మము రక్షించెడు స్వామికి

సలుపుదుఁ బదివేల్ సాష్టాంగంబులు. 213


వ. అని ప్రపత్తిపూర్వకంబుగా నష్టోత్తరశతతిరుపతులు సేవించి, యంత. 214


సీసమాలిక.

అభిషేకవల్లి మోహనవల్లి విద్రుమ

వల్లి చంపకవల్లి వజ్రవల్లి

మకరందవల్లి కోమలవల్లి మాణిక్య

వల్లి చందనవల్లి వచనవల్లి

జంబూరవల్లి కాసారవల్లి వసంత

వల్లి శోభనవల్లి వసుధవల్లి

మరకతవల్లి నిర్మలవల్లి మౌక్తిక

వల్లి కస్తూరివల్లి గంధ

వల్లి విభ్రమవల్లి వర్తులవల్లి వ

